
 

ФАРҒОНАДА НАВБАТДАГИ ТАДБИРКОРЛАР ҚАБУЛИ БЎЛИБ ЎТДИ

Фарғона шаҳридаги вилоят “Тадбиркорлар уйи” да навбатдаги ҳафталик тадбиркорлар қабули
бўлиб ўтди.

Вилоят ишбилармонлари ҳамда тадбиркорларини қийнаётган масала ва муаммоларни ҳал этиш
билан бирга, уларга янада қулай муҳит ва шароит яратилишида муҳим аҳамият касб этиб
келаётган тадбиркорлар қабулида жами 80 тадан ортиқ мурожаат келиб тушди.

Қабулда вилоятнинг шаҳар ва туманларидан келган тадбиркорлар ишлаб чиқараётган
маҳсулотлари учун сертификат олиш, боғдорчилик, узумчилик, паррандачилик, асаларичилик
каби тармоқларни ривожлантириш, “Ақлли бекат” ташкил этиш, хусусий боғча қуриш, бўш ер
майдонидан фойдаланиш, инвестиция киритиш шарти билан иссиқхонага ер майдони ажратиб
бериш, “Зиё маскани” китоб дўконлари ташкил этиш каби масалаларда амалий ёрдам бериш,
шунингдек, ишлаб чиқариш фаолиятларини кенгайтириш, тижорат банкларидан кредит олиш,
кичик саноат зонаси имкониятларидан самарали фойдаланиш билан боғлиқ турли масалаларни
ўртага ташладилар. 

Уларнинг айримлари қабулнинг ўзида ҳал қилинди. Ўрганиш ва ечим топиш учун қўшимча муддат
талаб этиладиган мурожаатлар юзасидан тегишли бошқарма ва ташкилотлар раҳбарларига аниқ
топшириқлар берилди.

